
pellet golle pawii ko e anniyaaji

Ittaama e Umar Ɓiy Khaɗɗaab yo Alla wele mbo (yo allah yardo he makko) o wii:
Nelaaɗo yo jam e kisal ngon e makko maaki:(o wii) " Pellet gollet golle pawii ko e anniya,

kala neɗɗo ina woodani ɗum ko o annayii ko, kala perɗo ngam Alla e Nelaaɗo makko
fergo makko ko fa'i ko e Alla e Nelaaɗo makko, kala mbo feri ngam yiɗde heɓde aduna
wolla ngam debbo mbo o resata, fergo makko ngo ko ferani ko" arii e konngol Bukaari:"

pellet golle pawii ko e anniyaaji".
[صحيح] [متفق عليه]

Annabi ina ɓanngina wonde golle teskirte ko anniya, nde ñaawoore ko huɓtadinnde den-
ndaangal golle dewe Alla e gollondire, kala paandariiɗo e gollal makko nafoore o dañatah si
wonah ndeen nafoore kono wonah baraaje, kala paandariiɗo e gollal makko ɓallaade Alla o
heɓiraɗe baraaje e njoɓdi hay si wonii ko golle gaadaraaɗe, hono ñaamde e yarde. Refti
Nelaaɗo yo o his fiyii misaal ngam ɓannginde battinde anniya e dow golle wondude e fotde
ɗe e mbaadi peeñndi, o holli wonde oon perɗo acci nokku makko ngam ɗaɓɓude weluya
Joom makko, oon fergo mum ko fergo sariya njaɓaako ko o dañata baraaje ngam sellude
anniya makko, oon paandiiɗo e fergo makko nafoore aduna, hono jawdi e koongu, wolla
njulaagu, wolla debbo, o heɓatah si wonah nafoore nde o annayii nde, kono geɗal alanaa
mbo e baraaje e njoɓdi.

